
.. Gurukavacham from KakalamAlinitantra ..

॥ ગુરુકવચં કઙ્કાલમાલિનીતન્ત્રે ॥
॥અથ ગુરુકવચં કઙ્કાલમાલિનીતન્ત્રે ॥
દેવ્યુવાચ ॥
ભૂતનાથ  ! મહાદેવ ! કવચં તસ્ય મે વદ ।
ગુરુદેવસ્ય દેવેશ ! સાક્ષાદ્બ્રહ્મસ્વરૂપિણઃ ॥ ૧॥
ઈશ્વર ઉવાચ ॥
અથા તે કથયામીશે ! કવચં મોક્ષદાયકમ્ ।
યસ્ય જ્ઞાનં વિના દેવિ ! ન સિદ્ધિર્ન ચ સદ્ગતિઃ ॥ ૨॥
બ્રહ્માદયોઽપિ ગિરિજે ! સર્વત્ર જયિનઃ સ્મૃતાઃ  ।
અસ્ય પ્રસાદાત્ સકલા વેદાગમપુરઃસરાઃ ॥ ૩॥
કવચસ્યાસ્ય દેવેશિ !ઋષિર્વિષ્ણુરુદાહૃતઃ ।
છન્દો વિરાડ્ દેવતા ચ ગુરુદેવઃ સ્વયં શિવઃ ॥ ૪॥
છતુર્વર્ગે જ્ઞાનમાર્ગે વિનિયોગઃ પ્રકીર્ત્તિતઃ ।
સહસ્રારે મહાપદ્મે કર્પૂરધવલો  ગુરુઃ ॥ ૫॥
વામોરુસ્થિતશક્તિર્યઃ સર્વત્ર પરિરક્ષતુ ।
પરમાખ્યો ગુરુઃ પાતુ  શિરસં મમ વલ્લભે ! ॥ ૬॥
પરાપરાખ્યો નાસાં મે પરમેષ્ઠી મુખં સદા ।
કણ્ઠં મમ સદા પાતુ પ્રહ્લાદાનન્દનાથકઃ ॥ ૭॥
બાહૂ દ્વૌ સનકાનન્દઃ કુમારાનન્દ એવ ચ ।
વશિષ્ઠાનન્દનાથશ્ચ હૃદયં પાતુ સર્વદા ॥ ૮॥
ક્રોધાનન્દઃ કટિં પાતુ સુખાનન્દઃ પદં મમ ।
ધ્યાનાનન્દશ્ચ સર્વાઙ્ગં બોધાનન્દશ્ચ કાનને ॥ ૯॥
સર્વત્ર ગુરવઃ પાન્તુ સર્વે ઈશ્વરરૂપિણઃ ।
ઇતિ તે કથિતં ભદ્રે  ! કવચં પરમં શિવે ! ॥ ૧૦॥
ભક્તિહીને દુરાચારે  દત્ત્વૈતન્મૃત્યુમાપ્નુયાત્ ॥
અસ્યૈવ પઠનાદ્દેવિ ! ધારણાત્છ્રવણાત્ પ્રિયે ! ॥ ૧૧॥
જાયતે મન્ત્રસિદ્ધિશ્ચ કિમન્યત્ કથયામિ તે ।
કણ્ઠે વા દક્ષિણે બાહૌ શિખાયાં વીરવન્દિતે ! ॥ ૧૨॥
ધારણાન્નાશયેત્ પાપં ગઙ્ગાયાં કલ્મષં યથા ।
ઇદં કવચમજ્ઞાત્વા યદિ મન્ત્રં જપેત્ પ્રિયે ! ॥ ૧૩॥
તત્ સર્વં નિષ્ફલં કૃત્વા ગુરુર્યાતિ સુનિશ્ચિતમ્ ।

॥ ગુરુકવચં કઙ્કાલમાલિનીતન્ત્રે ॥

શિવે રુષ્ટે ગુરુસ્ત્રાતા ગુરૌ રુષ્ટે ન કશ્ચન ॥ ૧૪॥
॥ ઇતિ કઙ્કાલમાલિનીતન્ત્રે ગુરુકવચં સમાપ્તમ્॥

